
GEESTELIKE GEHEUEVERLIES

 Nou glo ek, nou glo ek,
Alle dinge is moontlik, nou glo ek;.
Nou glo ek, nou glo ek,
Alle dinge is moontlik, nou glo ek.

2 Laat ons net ’n oomblik nou bly staan vir die Woord van 
die Here. Laat ons blaai na Amos, die profeet Amos, die 3de 
hoofstuk, vanaf die 1ste vers.
3 Ek wil Suster Juanita en Anna Jeanne en Suster 
Moore bedank vir die pragtige koor van liedjies. Dit het 
my teruggebring, soos ek daar oorkant gesit het en daarna 
geluister het. Ek het gedink, toe hulle saam met ons was, in 
die veldtog gesing het, ek en Broer Jack het gepraat, daardie 
meisies was klein meisietjies, net omtrent sestien, iets soos 
daardie, meisie. Nou, dink ek, Suster Anne Jeanne het vyf 
kinders, en Suster Juanita het—het…die moeder van twee 
kinders. En ons is regtig nader aan daardie sonsondergang, 
vroue, as wat ons toe was, omtrent sestien jaar verskil. Sal nie 
lank wees nie, sal ons oorgaan, daardie glorieryke tyd.
4 Nou in Amos die 3de hoofstuk, laat ons lees.

Hoor hierdie woord wat die HERE oor julle gespreek 
het, o kinders van Israel, oor die hele geslag wat Ek uit 
Egipteland laat optrek…, naamlik:

Julle alleen het Ek geken…al die geslagte van die 
aarde; daarom sal Ek by julle besoeking doen oor…
julle ongeregtigheid.

Sal twee met mekaar wandel tensy hulle eers 
afgespreek het?

Sal ’n leeu brul as hy geen prooi het nie? ’n Jong leeu 
sy stem uit sy lêplek laat hoor as hy niks gevang het nie?

Sou ’n voël in ’n net val op die grond as daar vir hom 
geen strik gestel is nie? Sal ’n wip van die grond af 
opspring as dit glad nie gevang het nie?

Sal die basuin in die stad geblaas word en die 
bevolking nie skrik nie? Sal daar onheil in die stad 
voorval as die HERE dit nie bewerk het nie?

Want die HERE…doen niks tensy Hy Sy geheime aan 
Sy knegte, die profete, openbaar het nie.

Die leeu het gebrul, wie sal nie vrees nie? Die 
HERE…het gespreek, wie sal nie profeteer nie?

 Laat ons ons hoofde buig.
5 Here Jesus, mag hierdie, U Woord, Here, mag ons 
gemeenskap hê vanaand om hierdie gedeelte. Ons bid, Here, dat 

U vir ons ’n konteks vir die teks sal gee, wat ons hieruit sal neem, 
en mag dit vir U eer bring. Seën ons soos ons wag, vanaand, 
Here, op U Woord. Genees die siekes en die beproefdes. Red die 
verlorenes. Gee krag aan die swakkes, Here, wat swak word, 
beide fisies en geestelik. En gee ons ’n groot uitstorting van U 
Teenwoordigheid, want ons vra dit in Jesus se Naam. Amen.
6 Ek wil graag vir ’n teks neem, hieruit vanaand: Geestelike 
Geheueverlies.
7 Moenie vergeet nie, môre, dis die gebed vir die siekes 
môre. Ons verwag dat die Here besondere groot dinge sal 
doen, môremiddag om twee-uur, waar ons…wanneer ons ons 
dienste begin. Die seun sal hier wees om die gebedskaarte uit 
te deel. En almal sal voor gebid word wat voor gebid wil word. 
En ons verwag ’n groot tyd, môre, in die Here.
8 Nou julle mense wat hier is, wat besoek van buite die dorp. 
Onthou daar is goeie volle Evangelie kerke regdeur die stad. 
Julle is welkom by almal van hulle.
9 Ek het pas gepraat met een van my medepastore, 
buitekant, wat pas ingekom het, Broer Jackson, voorheen ’n 
Metodiste kerk, onder ’n stad of twee onder ons.
10 En hoeveel hierbinne wat geassosieer is met die tabernakel, 
laat ons julle hande sien, oral. Goeiste, ek’s sekerlik—sekerlik bly 
om julle hier te hê. Hierdie is die naaste diens wat ek in Indiana 
was vir ’n redelike tyd. Ek dink aan terugkom, baie gou, en ’n tent 
opslaan en daardie sewe laaste Basuine hê, as die Here wil.
11 So, nou, maar onthou môre. Moet dit nie vergeet nie, môre 
om twee-uur. En, nou, ons volgende diens sal volgende week 
begin, in Tampa, Florida.
12 Nou wil ek praat oor: Geestelike Geheue-…Geheueverlies.
13 Nou, hierdie kêreltjie waarvan ons nou praat, Amos, net vir 
oomblik, om ons agtergrond te kry voor ons by die teks kom. 
Dit was gedurende die tyd van groot vooruitgang in Samaria. 
Israel het vooruitgegaan. Hulle het regtig agter die wêreld 
aangegaan en vooruitgegaan.
14 Vooruitgang is nie altyd ’n teken van geestelike seëninge 
nie, maar partymaal die teenoorgestelde. Mense dink miskien 
jy moet baie wêreldse goedere besit, en wys dat God jou seën. 
Dis nie waar nie. Partymaal is dit andersom.
15 Maar ons vind, hom, ons weet nie baie van hierdie kêreltjie 
nie. Hy, ons het geen geskiedenis, waar hy vandaan gekom het 
nie. Ons weet hy, volgens die Skrif hier, hy’s ’n herder, maar 
God het hom opgerig.
16 Ek kan my voorstel om te sien, op een warm dag in 
Samaria daar, die een van die groot toeristestede van die 
wêreld van daardie dag. Dis iets van die orde van, sou ons 
sê, Miami, of—of Hollywood, Los Angeles, party van daardie 
plekke soos daardie, een of ander groot plek vir toeriste. En 

ons kan net voorstel om hom te sien. Hy was nooit in so ’n 
stad nie. Maar, hy het die Woord van die Here gehad, hy 
het na hierdie groot stad gekom waar sonde opgehoop was 
aan elke kant. Die predikers het almal weggedwaal van 
die Woord van God, en hulle het nie ’n profeet in baie jare 
gehad nie.
17 En so het hierdie kêreltjie, soos hy oor die heuwel gekom 
het, net soort van noord van Samaria, ek kan my voorstel 
om hom nou te sien, die warm son wat afskyn, en sy grys 
wangbaarde oor sy gesig, en sy ogies vernou, en sy klein, kaal 
kop wat blink, soos hy afgekyk het op daardie stad. En sy oë 
het vernou. Hy het nie gekyk na waarna toeriste gewoonlik 
sien nie, om na die stad te gaan en al sy betoweringe van prag 
te sien nie. Hy het gekyk en gesien wat ’n gesig daardie stad 
geword het, ’n stad wat eenmaal die stad van God was, en in so 
’n sedelike verval beland het soos daardie. Geen wonder…
18 Die klein, onbekende kêrel, was Amos die profeet. En nou 
weet ons nie te veel van hom nie. Ons weet nie waar hy vandaan 
gekom het nie. Profete kom gewoonlik op die toneel, onbekend, 
vertrek op dieselfde manier. Ons weet nie waar hulle vandaan 
kom, waarnatoe hulle gaan, weet nie van hulle agtergrond nie. 
God rig hulle net op. Hy was nie te veel om na te kyk nie, maar 
hy het SO SPREEK DIE HERE gehad. Dis die hoofsaak wat 
ek sien. Natuurlik, het hy na Samaria gekom om sy veldtog te 
begin. Ek is seker hy het geen samewerking van niemand gehad 
nie. Hy het geen gemeenskapskaart van enige denominasie 
gehad nie. Hy het geen geloofsbriewe gehad om te wys van 
watter groep hy gekom het nie. En, maar, hy het een ding gehad, 
hy het die Woord van die Here vir daardie stad gehad.
19 En ek wonder, as ons Amos kon vervoer, vandag, af na 
ons tyd, wonder ek of hy welkom sou wees in ons stad vandag. 
Ek wonder of ons hom sou ontvang, of sou ons maak net soos 
hulle het. Ons vind ons stede in dieselfde verval. En ons vind 
dat sonde net groot is onder die mense soos wat dit toe was. 
En ek wonder, of hierdie klein, onbekende mannetjie, hoe gaan 
hy hierdie veldtog begin? Hoe, waar gaan hy begin? Na watter 
kerk toe sal hy gaan, of wie gaan met hom saamwerk? Hy het 
niks om te wys waar hy vandaan gekom het nie, hy het glad 
niks behalwe SO SPREEK DIE HERE vir die stad nie.
20 Hy’t hulle so vervalle gevind, en so sedelik verrot, dit was 
’n groot tyd. Die vroue in daardie stad het amper geword soos 
hulle in die Verenigde State is. Hulle het verrot geword. Alles 
wat God verwag het van hulle, hulle het reguit na die ander 
kant gegaan. En—en ons vind dat dit ’n groot plek was waar 
hulle danse op die straat gehad het, die vroue onsedelik hulle 
klere uitgetrek het, ensovoorts, soos ontkleedans. Natuurlik, 
dit was ’n openbare vermaaklikheid in daardie dae, nou is dit 

elke dag. Laat die weer net warm word, en jy hoef nie na enige 
opvoering te gaan nie. Hulle is almal op straat, oral, in elk 
geval. Skaam julle vroue, om so-iets soos daardie te doen! Is 
julle nie skaam vir julleself nie?
21 En toe—en toe het ek dit gesê vir ’n vrou hier, nie lank gelede 
nie, en sy het gesê: “Wel,” sy het gesê: “Broer Branham,” gesê: 
“daardie, dis—dis net soos die res van die vroue.”
22 Ek het gesê: “Maar ons is nie veronderstel om soos die 
res van die mense op te tree nie. Ons is anders. Ons het ’n—’n 
ander karakter.”
23 Herinner my aan ’n vrou, gesê het: “Wel, Broer Branham,” 
nog een het gesê: “ek—ek—ek dra nie daardie kortbroeke nie.” 
Gesê: “Ek dra langbroek.”
24 Ek het gesê: “Dis erger.” Uh! “God het gesê: ‘Dis ’n 
gruwel,’ in Sy aangesig: ‘vir ’n vrou om ’n kledingstuk aan te 
trek wat aan ’n man behoort.’” Dis presies reg.
 Een het gesê: “Wel, hulle maak nie enige ander klere nie.”
 “Hulle maak steeds naaimasjiene en het materiaal.”
25 Daar is geen verskoning nie. Dis net wat in die hart is. Dis 
wat buitentoe wys. Dit—dit identifiseer ditself.
26 En nou vind ons, in hierdie stad, het sedelik vervalle 
geraak. Die predikers was bang om enigiets daarteen te sê. 
En, maar hulle het ’n klein, hierdie klein snaakse kêreltjie 
gehad wat opkom oor die heuwel, vir hulle sou kom sê SO 
SPREEK DIE HERE: “Maak skoon hierdie ding, of julle gaan in 
gevangenisskap in.” En hy het gelewe om die dae van sy profesie 
vervul te sien. Sy het geprofeteer in die dae van Jerobeam die 
Tweede, wat net ’n banneling was, in elk geval. Hy—hy het die 
ander volke verkies. En—en hierdie klein Amos het geprofeteer 
en vir hulle gesê, hy het gesê: “Die einste God wat julle 
aanspraak maak om te dien, Hy sal julle vernietig.” En Hy het.
27 En as Sy stem hier sou wees vanaand, in die…in 
Birmingham, sou dit aanspraak maak op dieselfde ding vir die 
kerke. “Die einste God wat julle op aanspraak maak om te dien, 
sal julle eendag vernietig.” Ek praat nou nie met hierdie gehoor 
hier nie. Die bande gaan om die wêreld. Nou, onthou, dit is waar.
28 Toe het hy uitgevind, toe hy in die stad ingekom het, dat 
hy…al hierdie goed, ek wonder hoe hy moes gevoel het, om 
te kyk en daardie verval te sien van die mense van God, na 
wie hy gestuur is.
29 Ek wonder of ons hom nou sou ontvang? As hy sou inkom, 
sou ons—sou ons saamwerk met hom? Sou ons vir hom ons—ons 
beste gee? Sou ons hom ons aandag gee? Sou ons bely as hy vir 
ons vertel het dat ons moet teruggaan na die Woord van God 
en maak soos die Here gesê het om te maak?

30 Ek wonder wat ons susters sou doen oor hulle kort hare? Sou 
hulle weer hulle hare laat uitgroei, as Amos gekom het? Hy sou 
dit preek, en ek sê julle dit, want dis die Woord van die Here.
31 Ek—ek wonder of ons—of ons rade wat diakens daar stel, 
wat drie of vier keer getroud is, en—ensovoorts soos daardie, 
en probeer diakens wees, ek wonder of al hierdie dinge. Ek 
wonder wat hy sou doen aan man wat sy vrou kortbroek sou 
laat dra en uitgaan in die straat daarbuite, en die erf sny, buite 
in die erf, wanneer mans verbygaan? Ek wonder wat hy sou sê 
aan mans soos daardie?
32 Hy sou dit sekerlik bestraf met alles wat in hom was, want 
hy het SO SPREEK DIE HERE gehad, en hy kon niks anders 
doen behalwe dit nie. Hy het hulle in daardie dag aangetref 
met ’n slegte geval van ’n siekte, geestelike geheueverlies, en 
dis presies wat ons vandag het.
33 Nou, hoe het hy geweet wat sou gebeur? Hoe het Amos 
geweet? Eerstens, hy was ’n profeet. En, die volgende ding, 
hy het geweet deur die siekte, wat die diagnose was, en hy het 
geweet wat die resultate was.
34 As ’n dokter na ’n kwaadaardigheid kyk, en hy sien dat 
daardie kwaadaardigheid ’n houvas gekry het, weet hy daar 
is niks behalwe dood oor nie. Dis al, behalwe as God iets 
daaraan doen.
35 Wel, wanneer jy na ’n stad kyk, en jy na ’n mense kyk, jy na 
’n kerk kyk, en jy na mense kyk wat so ver weg is van God, is 
daar niks behalwe om te diagnoseer: “Sonde! ‘En die loon van 
die sonde is die dood.’ Dis sterf.” Die diagnose bewys wat dit is. 
Julle sien, wanneer mense wegkom van God, en nie wil luister na 
die Woord nie, geen begeerte het vir die Woord nie, dan is daar 
net een diagnose daarvoor: “‘Die siel wat sondig, daardie siel 
moet sterf.’ Ongeloof sal jou skei van God.” Dis presies reg.
36 Daardie, hy het geweet wat die siekte, wat die resultate 
was, toe hy die siekte van—van sonde in die stad gesien het.
37 Nou, hierdie geheueverlies, ons word vertel dis ’n—’n—’n…
veroorsaak dat jy by ’n punt kom waar jy nie jouself kan 
identifiseer nie. Nou, dis ’n ongewone ding. Dit gebeur nie te 
dikwels nie, maar dit word veroorsaak deur skok. Dis iemand wat 
nie eens weet wie hulle is nie. Jy vind dit van oorloë, partymaal, 
soldate dit kry. Partymaal kry mense dit. Nog ’n ding wat dit 
veroorsaak, is bekommernis. Bekommernis sal dit veroorsaak.
38 Bekommernis het glad geen deug daaraan nie. Ja, los 
net—net—net bekommernis, en aanvaar geloof.
39 Iemand het gesê: “Wel, nou, wat as jy geskiet gaan word in 
die oggend, sou jy nie bekommerd wees nie?”
 Ek het gesê: “Nee, dink nie so nie.”
 “Waarom?”

 Ek het gesê: “Bekommernis kon niks doen behalwe my 
erger maak nie.”
 “Wel, wat gaan dit help om geloof te hê?”
 Ek het gesê: “Dit mag my verlos.” En dis reg, sien.
40 So bekommernis het glad geen deug daaraan nie, maar 
geloof het alle deug. Glo!
 Nou bekommernis veroorsaak dit partymaal.
41 En nog ’n ding wat dit veroorsaak onder die mense, is om 
tussen twee opinies te beland. Dit veroorsaak geheueverlies. En 
dit laat jou by ’n punt kom waar jy—jy, in der waarheid, wat jy 
gedoen het, jy het jou rede verloor. Jy het jou verstand verloor. 
Jy kan nie maak…Jy weet nie wie jy is nie. Jy kan nie jouself 
identifiseer nie. Jy kan rondstap, eet en alles, maar, jy, steeds 
kan jy nie jouself identifiseer nie. Jy het jou geleerde opvoeding, 
jy kan…dieselfde opvoeding wat jy gehad het, maar jy weet 
nie waar jy vandaan gekom het nie, jy weet nie wie jy is, waar jy 
behoort nie. Dis geheueverlies, so word ons vertel.
42 Ons is geïdentifiseer met ons families, in hierdie menslike 
lewe, deur troue. En met ons vroue, waarmee ons trou, en ons 
familie is geïdentifiseer deur die eenwording van ons—ons—ons 
troue. En dan, wat om te dink, wat as hierdie verskriklike 
ding sou gebeur met jou en jy sou nie in staat wees om te 
onthou met wie jy getrou het, wie jou vrou is, wie jou kinders 
is, wie jou pa en ma is, wie jou buurman is nie? Dit sou ’n—’n 
verskriklike ding wees.
43 Dan word ons geïdentifiseer, weer, kan onsself identifiseer 
in die menslike ras, deur intelligensie te hê en—en anders te wees 
as die dierelewe. Die dier kan nie dink nie, hy gaan net volgens 
geluide. Hy het geen siel nie. En, maar, ons is dierelewe. Wat ons 
anders maak…Ons is ’n soogdier, maar wat…Daardie soogdier 
is warmbloedige dier, en ons is in die gelaatstrekke van dier. 
Maar wat ons anders maak, ons word geïdentifiseer deur ’n siel te 
hê, ’n gewete wat vir ons sê wat reg en verkeerd is.
44 Nou daar is ’n plek, wanneer jy hierdie geheueverlies kry, 
mag jy soos Nebukadnésar word, dit was, wat homself eenmaal 
verhef het, en God het hom laat dink hy was ’n dier. En hy 
het buite in die wildernis gelewe en—en gras geëet soos ’n os. 
En—en sy—sy hare het teen sy liggaam afgegroei, soos arendvere, 
en hy het die hart van ’n dier in hom geword. Sien? Dit was 
geheueverlies, omdat hy vergeet het hy was ’n koning. Hy het 
vergeet hy was ’n mens. En hy het gedink hy was ’n dier, so hy 
het opgetree soos ’n dier, omdat hy vergeet het hy was ’n mens.
45 Dis so maklik, vandag. En ons vergeet, partymaal, wat die 
Christen Kerk is. Ons tree op soos die wêreld. Dit wys dat 
ons geestelike geheueverlies het, omdat jy nie optree soos die 
Christen nie. Jy tree op soos die wêreld. Jy ontvang die hart 
van die wêreld, en dit veroorsaak dit.



GEESTELIKE GEHEUEVERLIES 7

46 Hier vind ons—ons dat Israel blootgestel het, blootgestel 
is aan die wêreld, en in hierdie groef beland het. En hierdie 
profeet is gestuur om hulle daar uit te grawe, as hy kon, en om 
hulle te sê. God, deur Sy genade, het Israel uit al die res van 
die families van die aarde gekies. Genade het dit gedoen. Hy 
het hulle die beste land gegee. Hy het hulle huise gegee wat 
hulle nooit hoef te gebou het nie. God het dit gedoen, hulle 
gekies. Hy het hulle plase gegee wat hulle nooit gekoop het 
nie. Hy—Hy het hulle gegee, Hy het hulle kos gegee wat hulle 
nooit geplant het nie. Hy het hulle putte gegee wat hulle nooit 
gegrawe het nie. Hy het hulle oorwinnings gegee wat hulle 
nooit gewen het nie. Hy het hulle genade gegee wat hulle nooit 
verdien het nie. God het dit gedoen deur Sy genade vir hierdie 
volk, Israel, Sy uitverkorenes, Sy geliefdes.
47 En hy het gesê, in die Bybel: “Ek het haar in die veld 
gevind, soos ’n meisie wat in haar eie bloed sit, en Hy het 
haar gewas en haar skoongemaak, en wat Hy gedoen het. Maar 
nadat God al hierdie genade aan haar betoon het, en sy ryk 
geword het,” het sy geheueverlies gekry, geheueverlies, “en sy 
het alles vergeet waar hierdie dinge vandaan gekom het.”
48 Ek dink dis ’n prentjie van V.S.A., 1964. Dit ly aan 
dieselfde siekte. Ons is ’n groot magtige kerke. Ons is ’n groot, 
magtige volk. Ons is miljoene in getal, en ons het vergeet waar 
hierdie dinge vandaan gekom het.
49 Hulle het ’n slegte geval daarvan gehad. Nadat God goed was 
vir hulle, en hulle uit al die heidenlande uitgebring het, en hulle 
’n afgesonderde volk gemaak het, afgesonder het vir Homself. 
Hy het gesê: “Ek het ’n wynstok uit ’n ander land geneem en dit 
oorgeplant in ’n ander land, en hoe Hy dit rondom gereed gemaak 
het om dit vrugte te laat dra en vrugbaar te wees, maar die 
wynstok het vergeet waar sy seëninge vandaan gekom het.”
50 So het God se mense, in hierdie laaste dae, vergeet wat die 
getuienis om ’n Christen te wees, beteken. Dis weer, hierdie 
geheueverlies het weer oor die mense gekom. Hulle kan 
hulleself nie identifiseer nie.
51 Hulle, hulle het alles Daarvan vergeet. Hulle het Sy 
heiligheid vergeet. Hulle het Sy wet vergeet. Die vroue het 
gelewe soos die res van die vroue.
52 God se Kerk en Sy volk was altyd: “’n Afgesonderde volk, 
’n—’n uitgeroepte volk, ’n vreemde volk, ’n heilige nasie, ’n 
koninklike priesterdom; wat geestelike offers offer aan God, die 
vrugte van hulle lippe, Sy Naam loof.” God het Sy Kerk geroep, 
en Dit afgesonder van die wêreld, vir daardie einste doel. En Hy 
het dit ’n wet gegee, en Hy, Dit, moet heilig wees. Hy het gesê: 
“Ek is heilig, en julle moet heilig wees, en sonder heiligheid sal 
geen mens die Here sien nie.” God het dit gesê, Self.

53 En Hy het hierdie volk geroep om hierdie soort volk te 
wees, maar hulle het vergeet daarvan. Hulle het Sy wette 
vergeet, en hulle het hulle sedes vergeet. Die vroue buite in die 
straat, Israelitiese vroue daarbuite, elkeen verwag om—om te 
baar deur die Heilige Gees, om die Messias voort te bring, en 
dan so op te tree. Hulle karakter was verskriklik.
54 Ek wil ’n oomblik hier stop, om te sê dis dieselfde ding 
onder ons mense, vandag, wat hulleself Christene noem. Hulle 
karakter, as julle net sal besef!
55 Eenkeer, in die Suide, het ek ’n storie gelees van hieronder, 
waar toe hulle slawe gehad het. Hulle het daardie mense 
geneem en hulle verkoop op die mark, net soos jy ’n gebruikte 
motor sou. En dan was daar ’n koper, makelaar, wat verby sou 
kom en hierdie slawe optel en hulle verhandel, en net soos jy ’n 
motor sou of iets.
56 En daardie slawe was weg van hulle tuisland. Hulle was van 
Afrika. Die Boere het hulle ontvoer, hulle hiernatoe gebring na 
die eilande, en hulle toe in die Verenigde State ingesmokkel en 
hulle verkoop as slawe, vanuit Jamaika en rondom.
57 Nou vind ons dat daardie mense hartseer was. Hulle is 
ontvoer uit hulle eie huis. Hulle is weggevat deur ’n vyand, en 
hulle was treurig. Hulle sou nooit weer hulle man sien nie, of 
hulle vrou weer, hulle pa en ma, hulle kinders nie. Hulle was 
absoluut…Hulle moes hulle slaan, met swepe, om hulle te laat 
werk, want hulle was treurige mense.
58 En eendag, het ’n makelaar verby ’n sekere plantasie gekom, 
hy het ’n klomp slawe buite aan die werk gesien, en hy—hy het 
ingegaan en die eienaar gevra, gesê: “Hoeveel slawe het jy?”
 Gesê: “Omtrent ’n honderd.”
 Gesê: “Het jy enige wat jy wil ruil of verkoop?”
 Hy het gesê: “Ja.”
 Gesê: “Laat ek hulle deurkyk.”
59 En hy het uitgegaan in die veld en hulle dopgehou, en hy het 
gesien hulle moes hulle rondslaan. En naderhand, het hy een 
jong man gesien wat hulle nie hoef te geslaan het nie. Hy het sy 
bors uitgehad, en sy ken op; hoef hom nie te geslaan het nie. So 
die makelaar het gesê: “Ek wil graag daardie slaaf koop.”
 En hy het gesê: “Maar hy is nie te koop nie.”
60 Hy het gesê: “Wel, wat’s die verskil met daardie slaaf?” 
Gesê: “Is daardie slaaf die baas oor die res van hulle?”
 Hy het gesê: “Nee, hy’s net ’n slaaf.”
 Hy het gesê: “Wel, miskien voer jy hom anders.”
 Hy het gesê: “Nee, hy eet in die kombuis saam met die res 
van die slawe.”

61 Hy het gesê: “Wel, wat maak hom so anders as die res van 
die slawe?”
62 Hy het gesê: “Wel, dit het ek ook gewonder, vir ’n lang tyd. 
Maar eendag het ek geleer, dat, oorkant in die tuisland waar 
hy vandaan kom, is sy vader die koning van die hele stam. En 
hoewel hy ’n vreemdeling is, en weg van die huis, tog weet hy 
hy is die seun van ’n koning, en hy—hy gedra homself soos die 
seun van ’n koning.”
63 Ek het gedink: “Maar, daardie, as ’n Neger wat van Afrika 
kom en geweet het dat sy vader was van ’n stam en ’n koning 
oor ’n stam, wat behoort dit te doen aan ’n Christen wat 
wedergebore is, ’n man of ’n vrou, dat ons Vader die Koning 
van die Hemel in Heerlikheid is!” Ons behoort onsself as 
Christenmans en vroue te gedra. Ons behoort so op te tree, so 
aan te trek, so te praat, so te lewe. Hoewel ons ’n vreemdelinge, 
tog is ons kinders van die Koning. Amen.
64 Ons karakter, ons demoralisasie in die dae waarin ons 
nou lewe! Israel het in daardie selfde groef beland en was 
ook onsedelik. Hulle het die wette van God vergeet: “Jy 
sal nie owerspel pleeg nie, en jy sal nie jou naaste se vrou 
begeer nie,” ensovoorts. Hulle het daardie wette vergeet. 
Hulle—hulle—hulle wou dit nie meer hê nie. En hulle—hulle 
wou—wou soos die res van die wêreld wees, net soos die kerk 
vandag geword het.
65 Eenkeer, Israel, toe hulle begin het, wou hulle ’n koning 
daaroor hê. Samuel het vir hulle gesê, die profeet wie vir hulle 
gestuur was, hy het gesê: “Nou het ek julle ooit enigiets in die 
Naam van die Here gesê behalwe wat gebeur het?”
 Hulle het gesê: “Nee, jy het nie.”
66 “Het ek julle ooit vir my kos en geld gesmeek, julle geld, 
ook, vir my om van te lewe?”
67 “Nee, jy het dit nie gedoen nie. Jy het ons niks ooit gesê, 
Samuel, behalwe wat gebeur het nie. En jy het ons nooit vir 
ons geld gevra nie, vir jou lewe nie. Maar, tog, wil ons ’n 
koning hê, in elk geval.”
68 God het vir Samuel gesê: “Laat hulle hom kry. Hulle het 
jou nie geweier nie; hulle het My geweier.”
69 Israel het nou in dieselfde toestand beland. Hulle wou nie 
meer God se profete hê nie. Hulle het hulle nie nodig gehad 
nie. En as een sou kom, en vir hulle die Woord bring, en hulle 
probeer terugbring na die Woord, sou hulle Dit verwerp. Hulle 
doen dit altyd, op daardie manier van verval.
70 Wanneer die wêreld en die kerk hulleself verenig, dan wil 
hulle niks geesteliks hê nie. Hulle wil nie SO SPREEK DIE 
HERE hê nie. Hulle wil hê wat hulle wil hê. Hulle wil die 
wêreld hê, en te sê hulle is ’n Christen; en lewe in die wêreld, 

en lewe saam met die wêreld, en lewe soos die wêreld, en steeds 
hulle belydenis behou om ’n Christen te wees. Julle weet, die 
ding daaromtrent is, dis geestelike geheueverlies. Dis presies 
wat dit is. Hulle weet nie wie hulle is nie. Hulle het vergeet dat 
wat hulle veronderstel was om te doen.
71 As een vandag sou kom, soos daardie, sou dit net so 
geweier word. Hulle het ’n slegte geval daarvan gehad, en so 
het hulle vandag. Hulle kon nie meer hulleself identifiseer met 
die bonatuurlike dinge nie, want hulle wou dit nie hê nie. Die 
Woord, die Evangelie, hulle wou Dit nie hê nie. Sondesiektes 
het hulle siek gemaak, en hulle hou daarvan.
72 Sonde is aangenaam vir die onbekeerde hart. Dit lyk goed 
vir die onbekeerde verstand, maar dis die weg van die dood. 
Daar is niks oor behalwe die dood nie. “Die loon van die sonde 
is die dood,” en jy moet daardie loon maai. Jy het gesaai in die 
winde, en maai nou die warrelwind.
73 Die geestelike tekens en die prediking van ’n verordineerde 
boodskapper van God, het hulle nie meer geroer nie. Die vroue 
kon reg in hulle gesig lag, en sê: “Ek hoef nie na sulke goed 
soos daardie te gaan luister nie.” As dit nie weer herhaal het 
nie! Wat is dit? Geestelike geheueverlies, presies wat dit is. 
Hulle het vergeet dat God en Sy Woord dieselfde is, en Hy Dit 
nie kan verander nie.
74 As ’n profeet op die toneel gekom het in daardie dae en ’n 
geestelike teken gegee het, ’n geestelike stem, en die stem van God 
daaragter gegee het, sou hulle net Daarvoor lag en Dit bespot.
75 Julle ken die ou gesegde: “Dwase sal instap met 
spykerskoene waar Engele vrees om te trap.” Dis wat hierdie 
geestelike geheueverlies doen. Dit laat mense ’n punt bereik 
tot waar hulle geen gevoel aan die binnekant van hulle het nie. 
Hulle wil niks hê wat geestelik is nie.
76 Neem ’n ware geestlike byeenkoms, waar die Heilige Gees 
die siekes genees en die gedagtes onderskei wat in die hart is, 
en plaas dit onder al die kerke, net ’n groot saamtrek hierbuite 
in hierdie stadion, en kyk wat sou gebeur. Binne ’n paar 
minute, sou almal opstaan en uitstap. Hulle het niks daarmee 
te doen nie. Hulle wil niks daarmee te doen hê nie. Hulle sal 
luister na een of ander intellektuele praatjie.
77 Maar wanneer dit kom by die Krag van Jesus Christus, en 
Sy opstanding, en die Heilige Gees, wil hulle niks Daarmee te 
doen hê nie, want dit veroordeel hulle. Dit steek hulle aan die 
brand met die ding wat hulle behoort te weet. Geen tugtiging 
nie, natuurlik, is aangenaam vir die seisoen nie. Maar, dit, as 
jy daarvoor sal ingee, bring dit—dit die vrugte van belydenis. 
So ons vind uit, wanneer hierdie geestelike geheueverlies die 
mense beetkry, dan is hulle—is hulle in ’n slegte toestand. Nou 
vind ons dieselfde nou. Nou ek wil…

78 Jy moet geïdentifiseer wees. Iewers, jy moet wys. Jou lewe 
wys, vanaand, waar jy geïdentifiseer is. Jy is geïdentifiseer óf 
in Christus, óf buite Christus. Jy is nie halfpad nie. Daar is nie 
so-iets soos ’n dronk-nugter man nie. Daar is geen swart-wit 
voël nie. Jy’s óf gered óf jy’s nie gered nie. Jy’s óf ’n heilige óf ’n 
sondaar, een of die ander, en jou geestelike gesindheid teenoor 
God se Woord identifiseer jou presies waar jy staan. Reg!
79 God se Woord, bevestig, bewys dat die doop van die Heilige 
Gees net dieselfde is as wat dit ooit was op die Pinksterdag of 
enige ander tyd. En Jesus Christus is dieselfde gister, vandag, 
en vir altyd. En jou gesindheid Daarteenoor identifiseer of jy 
geestelike geheueverlies het of nie. Dis reg. Maak nie saak of 
jy ’n diaken is, of selfs of jy ’n prediker is, dit maak nie…Ja, 
hulle kry dit, ook. So ons vind uit, dis aansteeklik en tref die 
hele ding. Nou, ons let op.
80 Nou om ’n Amerikaner te wees. Om ’n Amerikaner te 
wees, moet ek geïdentifiseer wees met my volk. Nou luister 
aandagtig. Om ’n Amerikaner te wees, toe ek gebore is hier in 
hierdie land, het ek ’n burger geword, en ek is geïdentifiseer 
met hierdie volk. Alles wat dit is, is ek. Alles wat dit was, is 
ek. Want ek is geïdentifiseer as ’n Amerikaner, dan moet ek 
al sy skaamte neem, al sy heerlikheid. Wat dit ook al is, is ek, 
want ek’s geïdentifiseer met dit. Amen. Ek wil hê julle moet 
dit begryp. Ek is geïdentifiseer as ’n Amerikaanse burger, alles 
wat dit dan was, is ek. Alles wat dit is, is ek. Ek moet deel wees 
daarvan. Ek moet…as ek ’n Amerikaanse burger is, is ek deel 
van Amerika. En alles wat dit is, is ek.
81 Ek moet dit nooit vergeet nie. As ek ’n ware Amerikaanse 
burger wil bly, moet ek onthou dat ek is wat my volk is, 
want ek is geïdentifiseer met my volk. Om haar te vergeet, 
of—of…Te veg vir haar, of te sterf vir haar, of te staan vir 
alles waarvoor sy staan, ek moet daarvoor staan. Wat my volk 
is, is ek. Waarvoor dit staan, ek staan daarvoor. Om ’n getroue 
Amerikaner te wees, sal ek gereed wees om daarvoor te sterf, 
te veg daarvoor, te staan daarvoor, enigiets te doen wat daar 
is. Ek is deel daarvan. Jy kan nie daarop pik sonder om op 
my te pik nie. Wanneer jy enigiets daarteen sê, sê jy dit teen 
my, want ek’s ’n Amerikaner. Om enigiets teen jou te sê, as ’n 
Amerikaner, en wat hulle teen hierdie volk sê, sê hulle teen 
jou, want jy is ’n deel daarvan. Moet jy dit nooit vergeet nie; 
wanneer jy dit doen, dan het jy geheueverlies, sekerlik.
82 En, onthou, jy’s nie meer Amerikaanse burger wanneer 
jy nie meer deel daarvan kan word nie. Jy moet wees. Wat 
Amerika is, moet jy ook wees. Ek moet ’n deelgenoot wees met 
haar. Hierdie is my volk, ek moet ’n deelgenoot wees met haar. 
Wat sy is, is ek. Sien, wat sy was, is ek. Maak nie saak wat sy 
was nie, ek is steeds wat sy was.

83 Om ’n Amerikaner te wees, het ek geland op Plymouth Rots 
saam met haar, saam met die voorvaders. Ek moes; ek is ’n 
deel van haar. Ek het gery saam met Paul Revere, om haar te 
waarsku van haar gevare. As ek ’n ware Amerikaanse burger 
is, het ek op Plymouth Rots geland. Ek het gery saam met Paul 
Revere, om haar te waarsku van haar gevaar. Weet julle wat ek 
nou bedoel?
84 Ek het die ysige Delaware oorgesteek, saam met George 
Washington, met sy kaalvoet soldate. Ek was daar, want ek 
is geïdentifiseer met hierdie volk. Wat hy gedoen het daar, 
was deel van my; wat ek nou doen is deel van hom. Ek was 
geïdentifiseer met Washington, by die Delaware.
85 Ek het gestaan saam met Stonewall Jackson, toe die 
oormag so groot teen hom was, en hulle gevra het: “Hoe kan 
jy staan soos ’n klipmuur, wanneer die oormag teen jou is?” 
Die klein skaam, blou-oog kêrel het die stof geskop met sy 
stewels, hy het gesê: “Ek neem nooit ’n sluk water voordat 
ek Almagtige God daarvoor gedank het nie.” Ek moet staan 
soos ’n klipmuur saam met hom. Ek het gestaan daar saam 
met Stonewall Jackson. Om ’n Amerikaner te wees, is ek 
geïdentifiseer met hom en sy verset. Delaware’s oorsteek! 
Gevegte veg!
86 Ek het die vlag gehys. Ek was saam met hulle toe hulle die 
vlag gehys het op Guam. Nadat duisende Amerikaanse soldate 
hulle lewe gegee het, en toe daardie groepie daar opgehardloop 
het en die vlag opgegooi het, was ek geïdentifiseer by die 
hys van daardie vlag; elkeen van ons was. Alle Amerikaanse 
burgers was geïdentifiseer met daardie vlag wat gehang het oor 
Guam. Toe ek gehoor het hulle het daardie vlag daar opgesit, 
het trane teen my wange afgeloop. Dit was ek. Dit was jy. Dit 
het ons almal beteken, toe ons daar geïdentifiseer is daarmee.
87 Alles wat sy is, is ek. Al haar heerlikheid is my heerlikheid. 
Al haar skaamte is my skaamte. As sy skandelike dinge gedoen 
het, dan moet ek haar staar…haar smaad verduur. As sy 
glorie ontvang, ontvang ek glorie saam met haar, want ek is 
geïdentifiseer met haar. Nou, om geïdentifiseer te wees, moet 
Amerikaner staan vir al Amerika se smaad, al Amerika se 
heerlikheid, alles wat sy ooit was. Alles wat sy is, of wat sy sal 
wees, jy is daarmee geïdentifiseer.
88 Nou, om ’n ware Christen te wees, moet jy dieselfde 
wees. Ons wil dit nie vergeet nie. Alles wat Hy was, ek’s 
geïdentifiseer met Hom. Ek’s geïdentifiseer met Hom.
89 Let op, en Hy is in my, en ek in Hom. Let op, dan, elke 
Christen wat ’n ware egte Christen—Christen is, was met 
Hom: “Toe die môresterre saam gesing het en die seuns van 
God uitgeroep het van vreugde, voor daar ’n grondlegging 
van die wêreld was.” Ons was geïdentifiseer in die onsterflike 

sfere van God, tienmiljoen jaar voor die wêreld ooit gevorm 
is. Ek was destyds daar saam met Hom. As ek Ewige Lewe 
het, was ek daar saam met Hom. Ek was geïdentifiseer met 
Hom: “Toe die môresterre saam gesing het, en die seuns van 
God uitgeroep het van vreugde.”
90 Ek was met Hom toe Hy Abraham geroep het op die 
ouderdom van—van vyf-en-sewentig jaar oud, en sy vrou wat 
vyf-en-sestig was, en vir hom gesê het hulle gaan ’n baba hê. 
Ek was met hom toe hy sy standpunt ingeneem het op SO 
SPREEK DIE HERE: “Ek gaan die baba kry.” Ek het met hom 
gestaan. Elke ander Christen het saam met hom gestaan. Ek 
was met hom toe sy versoekings gekom het. Ek was met hom 
toe hy opgegaan het na die top van die berg, om Isak te offer. 
Ek was met hom toe die ram verskyn het.
91 Ek was met Josef toe hy verwerp is deur sy broers, omdat 
hy geestelik was, en die res van hulle vleeslik was. Ek was met 
hom toe hy die smaad geken het wat hy moes verduur van sy 
eie broers. Wat hy was, is ek. Wat ek is, was hy. “Want ons 
is almal een in Christus Jesus.” Ek was met Josef in sy grot, 
graf. Ek was met hom toe hy gegaan het na die regterhand van 
Farao. Jy moet geïdentifiseer wees met hom.
92 Ek was met Jakob daardie nag, toe hy heelnag lank 
geworstel het met die Engel. Ek het geworstel, self. Ek weet 
waardeur hy gegaan het. So het ek geworstel saam met Jakob, 
dieselfde tyd toe hy het, want ek is sy broer.
93 Ek was met Moses, toe hy in Egipte ingegaan het. Ek was 
met Moses by die brandende bos. As jy ’n Christen is, is jy 
geïdentifiseer met daardie Bybelkarakters. Moet dit nie vergeet 
nie! Ek was met Moses toe al die mense teen hom gedraai het. 
Ek was met Moses toe hy die Skelfsee oorgesteek het. Toe hy 
sy hand opgesteek het en vorentoe gestap het, en die Skelfsee 
geopen het, ek was geïdentifiseer in Christus net toe, en ek was 
saam met Moses op daardie uur.
94 Wat elke Christen was, wat elke gelowiges was, elke gelowige 
is nou geïdentifiseer met daardie selfde persoon. Wat dit ook al is, 
jy moet geïdentifiseer wees. Moet dit nie vergeet nie. Wanneer jy 
dit doen, het jy geestelike geheueverlies; jy’t vergeet wie jy is.
95 Nou geïdentifiseer met hom, met Moses, toe hy die see 
oorgesteek het.
96 Ek was met Elía in die dae van Agab, toe hulle ’n keuse moes 
maak wie hulle sou dien, God of Baäl. Ons was met hom op Berg 
Karmel, toe hy die keuse moes maak, want ons is geïdentifiseer 
in die Liggaam van dieselfde God waarmee hy geïdentifiseer 
was. So as ons geïdentifiseer is in daardie Liggaam, dan moet 
ons onthou ons was daar saam met hom. Dis reg.

97 Nou, ek was met Dawid, toe hy verwerp is deur sy eie 
broers. Ek was met Dawid; jy was, ook, as jy ’n Christen is. Jy 
moet geïdentifiseer wees in sy verwerping.
98 Ek was met die Hebreeuse kinders, in die vuuroond, 
toe die—die vuur hulle nie kon brand nie, as gevolg van die 
Teenwoordigheid van die vierde Man.
99 Ek was met Daniël, in die leeukuil. Ek was geïdentifiseer 
daarin, toe die Engel van die Here hom daarbinne 
identifiseer het.
100 Ek was sekerlik saam met Hom by Gólgota. Ek moet 
geïdentifiseer wees saam met Hom by Gólgota. Ek moet daar 
wees tot ’n punt, dat, waar ek nie net geïdentifiseer is met Hom 
by Gólgota nie, ek saam met Hom gesterf het by Gólgota. Elke 
Christen moet sterf saam met Hom by Gólgota. As jy nie sterf 
saam met Hom by Gólgota nie, kan jy niks van Syne wees nie. 
Ek was daar toe Hy gesterf het. Ek het saam met Hom gesterf. 
En toe was ek met Hom toe Hy uit die dood opgestaan het. Ek 
het op Paasoggend opgekom saam met Hom, in die opstanding. 
Wat ook al Hy gedoen het, ek was net daar saam met Hom; 
elke gelowige was dieselfde.
101 En nou is ek gesetel saam met Hom in Hemelse Plekke, in 
Christus Jesus, met al die magte van die hel oorwin, deur Hom. 
Elke Christen gelowige is op dieselfde manier gesetel, want jy 
moet geïdentifiseer wees.
102 Nou vind ek myself, in hierdie laaste dae, met baie van 
die gelowige Christene, geïdentifiseer in Sy bediening. “Hy 
is dieselfde gister, vandag, en vir altyd.” Ek vind myself, in 
hierdie dag, geïdentifiseer in Sy bediening. Vind jy jouself so, 
dit te glo, saam met dit te wandel? Let op, die werke wat 
Hy gedoen het, het Hy gesê, sal die gelowige dieselfde ding 
doen. “Die werke wat Ek doen, sal julle ook.” Dan kan jy 
geïdentifiseer wees met Hom? Dan wanneer die smaad 
kom op die Woord, kan jy die smaad verduur soos Hy, sien, 
geïdentifiseer met Hom? Ek was geïdentifiseer met Hom.
103 Ek was met Hom op die Pinksterdag. Ek was met die dissipels 
daarbo, geïdentifiseer met hulle in die doop van die Heilige Gees.
104 Ek wonder of die kerk nie soveel geheueverlies nou het dat 
hulle nie, party van hulle, nie eens glo dat daar so-iets soos 
die Heilige Gees is nie. Sien waar die kerk beland het? ’n Baie 
slegte geval van geheueverlies! Sien, hulle het vergeet dat dit 
Jesus Christus was daar destyds. Hulle het vergeet wat Jesus 
Christus was. Hulle het vergeet. Hulle het gedink Hy was net 
’n—’n wetmaker, of ’n profeet, of ’n—’n goeie man. Hulle het 
vergeet dat Hy God was. Hulle het vergeet dat Hy dieselfde 
gister, vandag, en vir altyd is. En die kerk het ’n slegte geval 
van geestelike geheueverlies. Hulle het al hierdie dinge vergeet. 
Hulle verstaan Dit nie meer nie.

105 Ons moet saam met die dissipels by Pinskter wees, 
geïdentifiseer met hulle. Ek was geïdentifiseer met Petrus se 
preek op die Pinksterdag, in Handelinge die 2de hoofstuk. Ek 
het gehoor wat hy gesê het. Ek het geglo wat hy gesê het. Ek 
het gehoorsaam wat hy gesê het. Nou is ek geïdentifiseer in 
dieselfde ding.
106 Moenie geestelike geheueverlies kry nie. Want, jy sal, jy sal 
jouself identifiseer met iets anders. Bly reg by daardie Woord!
107 Ons was met die Kerk toe dit opdrag gegee is deur Jesus 
Christus in Handelinge, die 16de hoofstuk. “Gaan in die hele 
wêreld in, en preek die Evangelie aan elke skepsel.” Ek wil 
daar geïdentifiseer wees: “Die hele wêreld, aan elke skepsel.” 
“En vir hulle wat geglo het, sal hierdie tekens volg,” kan 
daarin geïdentifiseer word.
108 Wel, nou, is jy geïdentifiseer daarmee, of het jy ’n bietjie 
geestelike geheueverlies, dat jy uitvind jy glo nie daardie 
tekens volg die gelowiges nie? Sien, as jy dit nie glo nie, dan 
het jy geestelike geheueverlies, sien, jy’t vergeet dat God dit 
belowe het. Hy het gesê: “Vir hulle wat geglo het, sal hierdie 
tekens volg.” Moet dit nie vergeet nie. Jy kan dit nie vergeet en 
’n Christen wees nie. Jy moet daarmee geïdentifiseer wees.
109 Jy moet geïdentifiseer wees met Johannes die 14de 
hoofstuk, die 12de vers. “Hy wat met My glo, die werke wat Ek 
doen, sal hy ook doen.” Moet dit nie vergeet nie. As jy dit doen, 
dan het jy geestelike geheueverlies. Jy het vergeet wie jy is. Jy 
het vergeet wat jou getuienis beteken.
110 Wat van, Hy het gesê: “As julle in My bly, en My Woord 
in julle, kan julle vra wat julle wil en dit sal vir julle gedoen 
word”? Is jy geïdentifiseer daarin, om te glo dat dit die 
Waarheid is? Markus 11, toe Hy gesê het: “As jy vir hierdie 
berg sê: ‘beweeg,’ en nie twyfel in jou hart nie, maar glo dat 
wat jy gesê het sal gebeur, kan jy kry wat jy gesê het.” Kan jy 
daarin geïdentifiseer wees, om te glo dat dit die Waarheid is? 
As dit nie het nie, dan kry jy geestelike geheueverlies.
111 En—en jy vergeet, jy verloor jou Christelike balans. Jy kan 
nie sê waar jy behoort nie. Jy sê: “Ek is Metodis. Ek is Baptis. 
Dis waarvan ek weet. Ek’s Pinkster. Ek’s dit, dat of die ander.” 
Pasop! Dit mag beteken dat die siekteteken wys op jou, dat jy 
bietjie geestelike geheueverlies het.
112 Jy sê: “Wel, Broer Branham, ek—ek glo dit, en ek—ek 
kan kwalik…” Nou wag net ’n oomblik. As God belowe het 
om hierdie dinge te doen, en gesê het hulle sou in die laaste 
dae wees, en jou geloofsbelydenis sal jou weerhou daarvan, 
is dit ’n goeie teken dat ek die siekteteken op jou kan sien. 
Dis geestelike geheueverlies. Jy het vergeet om jouself te 
identifiseer met die Woord.

113 Jy sê: “Ek glo nie dat die siekes genees word nie.” Jy het 
geestelike geheueverlies.
114 Jy sê: “Ek glo nie in die doop van die Heilige Gees nie.” 
Geestelike geheueverlies!
115 Jy sê: “Ek—ek glo nie dat God belowe het om hierdie 
dinge in die laaste dae te doen nie.” Dan het jy geluister na ’n 
geloofsbelydenis, of ’n doktrine, in plaas van die Bybel. Jy het 
geestelike geheueverlies. Dan weet jy nie waar jy behoort nie. 
Jy bely: “’n Christen,” en ontken die Woord. Bring jou reguit 
terug na geestelike geheueverlies weer, sien, weet nie waar jy 
staan nie. Jy het geestelike geheueverlies. Jy kan nie jouself 
identifiseer met die Skrifte nie.
116 Jy moet saam met die dissipels wees. Jy moet saam met 
al die Skrif wees, saam met die Kerk, toe Dit opdrag gegee 
is. Maar, nou, toe die Kerk opdrag gegee is: “Gaan in die hele 
wêreld in en preek die Evangelie; vir hulle wat geglo het sal 
hierdie tekens volg,” dit was haar opdrag. Nou het hulle…Dit 
was die opdrag.
117 Maar hulle het ’n slegte geval van hierdie geestelike 
geheueverlies gekry net soos Eva gehad het op die…op haar, 
rondom deur die tuin, eendag. Nou is sy soos Israel, ly aan 
dieselfde soort siekte, ’n allergie van ’n kweekskooldieet 
wat vir jou geestelike geheueverlies sal gee. Kry ’n 
kweekskooldieet, en jy kry ’n allergie, en dan, die eerste ding 
waarvan jy weet, sal jy geheueverlies baie erg kry. Jy glo nie 
enigiets wat die Bybel sê nie.
118 Dis wat die probleem met die kerk vandag is. Dis wat die 
fout is waarom ons nie herlewing vandag kan hê nie. Dis wat 
die fout is met die mense vandag. Hulle is so oor die kole 
gehaal oor alles, en elke isme wat uitgebroei kan word, totdat 
hulle nie weet wat reg en verkeerd is nie. Presies. Sy kan nie 
haar Here onthou nie. Sy kan nie Sy Woord onthou nie. Sy kan 
nie die belofte onthou nie.
119 Dis net wat fout was met Israel, toe Jesus op die toneel 
gekom het. Hulle kon nie onthou, dat: “’n Maagd sal swanger 
word,” nie. Hulle kon nie onthou dat Moses gesê het: “Die Here 
julle God sal ’n Profeet soos Ek oprig,” nie. Hulle het geestelike 
geheueverlies gehad.
120 Dis presies wat die kerk vandag het. Hy het gesê: “Dit sal 
gebeur in die laaste dae,” dat hierdie dinge sou plaasvind, wat 
ons sien plaasvind, en die kerk sit net so dood soos twaalfuur. 
Wat is dit? Geestelike geheueverlies. Ons noem onsself Pinkster, 
en kan nie identifiseer nie, en kan nie onsself identifiseer 
in die Woord wanneer Dit gepreek word in die krag van die 
opstanding van Christus nie; en Hy hier onder ons, wat dit doen, 
en presies doen wat Hy gesê het Dit sou doen. Dan, pasop, ons 
denominasionele stelsel het ons in ’n geestelike geheueverlies 

laat beland. Ons ly. Ons weet nie waar ons behoort nie. Een 
neem sy papiere van hierdie kerk na die ander kerk, en hierdie 
kerk, en hierdie isme en daardie isme. Sien?
121 Wat ons nodig het, weer, is nog ’n Amos om op die toneel 
te kom, met SO SPREEK DIE HERE. Sou ons hom ontvang? 
Omtrent soos hulle het. Hulle het hom nooit ontvang nie. Hulle 
sal hom nie vandag ontvang nie. Hy sou nie sy kop in ’n plek 
inkry, kwalik, om te preek nie. Nou, dis presies reg, want die 
kerk ly aan hierdie geestelike geheueverlies.
122 Nou, waarom? God het belowe in hierdie laaste dae: 
“Wanneer die Seun van die mens geopenbaar sou word,” 
volgens Lukas, 17de hoofstuk: “dat die teken wat gebeur 
het by Sodom, weer sou gebeur.” En die mense sien dit word 
gedoen, en party van hulle glo dit nie eens nie. Hulle dink dis 
telepatie. Hulle dink dis ’n duiwelgees. Wat is dit? Hulle ly aan 
geestelike geheueverlies. Dis presies. Hulle kan nie die Here 
verstaan nie. “Jesus Christus is dieselfde gister, vandag, en vir 
altyd.” Wat Hy toe was, is Hy nou.
123 Maar, wat gebeur het, kan net nie onsself meer identifiseer 
met die Woord nie. Waarom? Sy, sy weet nie of sy ’n losie is, of 
of sy ’n kerk is nie. Sy wil nie ’n losie genoem word nie, en sy 
kan nie ’n kerk genoem word nie; want, om ’n kerk genoem te 
word, sou haar identifiseer met Christus. Dit gee haar geestelike 
geheueverlies. En sy wil nie ’n losie genoem word nie. So dit is 
nie die Pinksterkerk, die Metodiste kerk, die Baptiste kerk nie; 
dis die Pinksterlosie, Metodiste losie, en Baptiste losie, want 
sy kan nie geïdentifiseer word met die Woord nie. En wanneer 
die Woord gemanifesteer word, glo hulle Dit steeds nie. Dis ’n 
siekte, geestelike geheueverlies. Kan hulleself nie identifiseer 
nie; hulle weet nie waar hulle behoort nie. Dis reg.
124 Dis net presies soos om iets te baster. Soos ek dikwels gesê 
het: “Ek het altyd gedink een van die domste goed wat ek ooit 
gesien het was ’n muil.” Sien, hy’s ’n baster. Sien, sy ma was ’n 
merrie, sy pa was ’n donkie, en hy het nie eens geweet waar hy 
behoort nie. En die eerste ding waarvan jy weet, sal jy, jy—jy 
kan hom teel en ’n donkie kry, en dan…of die muil kry, maar 
die muil kan nie homself weer terugteel nie. Sien, hy kan nie. 
Jy kan hom niks leer nie. Hy’s hardkoppig. Jy sal nooit enigiets 
sê…Jy kan daardie groot lang ore stel. En hy sal wag tot die 
langste dag van sy lewe, net voor hy sterf, om jou te skop. Dis 
al. Hy wag altyd vir iets om jou mee te slaan, as hy kan.
125 En dit laat my dink aan baie sogenaamde baster Christene. 
Hulle het die kerk verbaster totdat hulle die siekte van 
geestelike geheueverlies het. Hulle kan niks weer voortbring nie.
126 Hulle praat van bastermielies. Bastermielies is niks. Dis die 
ergste ding wat jy ooit in jou mond gesit het, enigiets verbasterd. 

Dis die rede waarom hulle hierdie kweekhuisplante neem 
en bastergoed, en dit besproei en dit dokter en dit vertroetel. 
Waarom? Omdat hulle nie die goggas daarvan kan afhou nie.
127 Maar ’n egte, volbloed, jy hoef nie enige ontsmetting op 
hom te sit nie. Hy het Krag in homself, om die goggas van hom 
af te hou. Dis wat dit neem om die goggas van ongeloof van ’n 
ware eg—Geestelike man af te hou.
128 Neem ’n ou muil, en jy gaan praat met hom, sê: “Sê, kêrel, 
ek wil hê jy moet dit, dat doen.”
129 Hy sal daar sit: “Ho! Ho! Ho!” Daardie groot ore wat 
op-en-af werk. Ek het baie—baie Christene omtrent so 
gesien, sogenaamd.
130 Jy sê: “Jesus Christus dieselfde gister, vandag, en vir altyd. 
Vir hulle wat geglo het sal hierdie tekens volg.”
131 “Huh? Ek glo die dae van wonderwerke is verby. Huh? Huh? 
Huh?” Sien, hy weet nie wat hy wel glo nie. Hy weet niks nie. Hy 
weet nie waar hy vandaan gekom het nie. Hy weet nie waarnatoe 
hy gaan nie. Hy het perdegeheueverlies. Hy weet nie waar hy 
vandaan gekom het nie, en hy kan nie enige verder gaan nie.
132 Maar ek hou van ’n regte volbloed. O, hy’s saggeaard. Jy 
kan met hom praat. Hy weet wie sy pappa was, wie sy mamma 
was, wie sy oupa en ouma was. Hy het stamboekpapiere om te 
wys waar hy vandaan gekom het.
133 En ek hou van ’n opregte Christen, wat heelpad kan 
teruggaan na die Woord van God, na die Pinksterdag, 
en hulleself kan identifiseer daar met die heiliges, waar 
die Krag van die Heilige Gees op hulle gekom het. Dis ’n 
opregte Christen. Hy weet waar hy vandaan kom. Hy’s nie 
geïdentifiseer met Metodis, Baptis, of niks anders nie. Hy’s 
geïdentifiseer met God se Woord. Hy weet presies waar hy 
staan. Die koninklike Bloed van sy Vader vloei deur hom; die 
Bloed van Jesus Christus. Hy weet wat Dit doen! Hy glo elke 
Woord. God werk deur hom en bevestig dit met die tekens wat 
Hy belowe het om te volg. Hy het geen geestelike geheueverlies 
nie. Hy’s ’n egte volbloed. Ek hou daarvan.
134 Maar die kerk vandag het ’n slegte geval van geestelike 
geheueverlies. Dit weet nie waar dit behoort nie. Dit het alles 
Daarvan vergeet, al hierdie dinge vergeet wat dit ’n Kerk maak.
135 Wat maak ons so ryk soos ons is? Dit het by ’n punt gekom 
van Laodicea weer. Terug in daardie ryk plek soos Israel was. 
Toe dit arm was en God moes vertrou vir alles wat dit kon 
doen, alles wat dit gekry het, het dit God vertrou; toe was 
God met dit, en dit was geestelik, en het aanbeweeg. Maar 
toe dit ryk geword het, hier is wat gebeur het: hulle stede het 
groot geword, en hulle vroue het onsedelik geword, hulle mans 
het dit toegelaat, hulle predikers het die skanse laat sak, en 



GEESTELIKE GEHEUEVERLIES 19

hulle het die profete afgekeur. En dis die soort van ’n toestand 
waarin hulle beland het. Wat dit veroorsaak het, was om te 
vergeet waar daardie seëninge vandaan gekom het.
136 En julle Metodiste, en julle Baptiste, en julle Presbiteriane! 
Julle Metodiste kan John Wesley onthou. Julle Baptiste! En die 
John Smith het geween oor die sake van mense, totdat sy vrou 
hom na die tafel moes lei, sy oë was toegeswel, van huil en bid 
die heelnag lank. Wat’s die probleem?
137 John Wesley het gesê dat een van die groot dinge…Ek 
dink dit was een van die vroeë Metodiste vaders wat gesê het: 
“Die skande van die dogters van die Metodiste kerk, was so 
wêrelds aan die word, dat hulle ringe aan hulle vinger gedra 
het.” Wat sou hy nou sê, met kortbroeke aan?
138 Wat het gebeur? Geestelike geheueverlies. Presies wat dit is, 
vergeet waar julle vandaan kom. Julle het al hierdie dinge gekry 
omdat God se vrygewigheid, goedheid, dit vir julle gegee het.
139 Dink julle hierdie is ’n vreemde ding? Dis presies saam met 
die Gees van Jesus Christus, die profesie. In Openbaring, die 3de 
hoofstuk, het dit gesê: “Omdat jy sê: ‘Ek is ryk, ek het gebrek aan 
niks,’ en nie weet dat jy arm, blind, ellendig, beklaenswaardig, 
nakend is, en dit nie weet nie.” Sien, dit nie weet nie! Wat is dit? 
Geestelike geheueverlies. Hulle weet dit nie.
140 Die kerke het die—die geld nou. Daar is nie ’n kerk, 
kwalik, in die land, ’n denominasionele, behalwe wat 
miljoene maal miljoene dollars werd is nie. Bou miljoene 
en miljoene dollars in geboue en dinge, en preek die Koms 
van die Here is op hande. “‘Ryk,’ en gesê: ‘ek het gebrek aan 
niks.’” Die bes opgeleide predikers wat hulle ooit gehad het, 
ken meer teologie as wat hulle ooit geken het. En hulle het 
die grootste geboue, die bes uitgesoekte plekke in die stad. 
Hulle het die reg om enigiets te doen wat hulle wil doen. 
En wat het hulle toe gedoen? Het geestelike geheueverlies 
en vergeet dat dit God was wat dit vir hulle gedoen het, net 
soos Israel.
141 En die Bybel het geprofeteer, Jesus Christus het Sy engel 
na Johannes gestuur en gesê, hierdie laaste kerkeeu sou 
hierdie geestelike geheueverlies hê. Hulle was “ellendig,” 
onthou. Hulle dink hulle is groot. Hulle dink hulle het iets. 
Maar Hy het gesê hulle was: “beklaenswaardig, ellendig, 
arm, blind, nakend, en het dit nie geweet nie.” En daar’s 
geen manier om hulle te sê nie.
142 Nou, as ’n man hierbuite op die straat was, skandalig, of 
’n vrou, nakend, op die straat, blind, sou dit ’n jammerlike 
toestand wees om in daardie toestand te wees. Maar dan as 
hulle by hulle regte positiewe was, geweet het wie hulle was, 
dat hulle ’n mens was, en hulle veronderstel was om klere te 
dra, wel, jy daar uitgaan; hulle—hulle mense is, veronderstel 

om geïdentifiseer te wees met die menslike ras; en daarbuite: 
“ellendig, beklaenswaardig, blind, en nakend.” En jy gaan na 
hom, sê: “Broer, jy is nakend.”
143 “Nou, hier! Ek’s Doktor So-en-so! Bemoei jou net met jou 
eie sake. Ek sê jou, ek behoort aan So-en-so! Jy het geen rede, 
jou holy-roller om vir my niks te sê nie!” [Leë kol op band—Red.]
144 Sê hulle: “Dis verkeerd vir ’n man om dit te doen, en vir 
mense om die dinge te doen wat hulle doen.”
145 En hulle sal jou laat weet dat hulle prediker ruimdenkend 
is. Sien? Wat is dit? Dis, hulle het die Here Jesus se gebooies 
vergeet. Laat Hy dan afkom en tekens doen en wonders wat Hy 
gesê het Hy sou doen, hulle wil dit nie glo nie. Dis geestelike 
geheueverlies. Sien, hulle het vergeet! En hulle is nakend, en 
weet dit nie, besef dit nie.
146 Hulle dink: “Net omdat ek aan die kerk behoort, dis al 
wat nodig is.” O, broer, dit beteken niks meer vir God as om ’n 
Vrymesselaar te wees, of enigiets anders, enige ander losie nie. 
Om aan die kerk te behoort, dit beteken niks vir God nie.
147 Julle moet seuns en dogters van God wees. Julle moet gebore 
wees uit God, en God is die Woord. Wanneer ek deel word van 
my vader, word ek heeltemal my vader. Wanneer jy deel word 
van God, word jy God, ten volle. Sy hele Woord, jy glo Dit alles.
 Geestelike geheueverlies!
148 Wat as jy nie geweet het jou naam was wat dit was nie? 
En as jy is, jy van ’n goeie familie sou kom, wat ek hoop jy het, 
as jy gekom het uit ’n goeie familie mense, en wat as jy die 
familienaam vergeet, en jy gaan hieruit, en skandelik lewe? 
Hulle sê: “Is jou naam nie Jones nie,” of wat dit ook al was. “Ja, 
ek weet nie wie ek was nie.” Sien? Goed, sien, dis ’n verskriklike 
ding om te wees, ’n verskriklike toestand om in te beland.
149 Wel, dis net waar die kerk beland het. Dis veronderstel om 
die verteenwoordiging van Jesus Christus te wees. Maar dit het 
dit vergeet, want dit het, ingespuit daarin, geloofsbelydenisse 
en denominasies, wat hulle dit aanvaar het in plaas van die 
Woord. “En hulle is nakend, blind, ellendig, en weet dit nie,” 
en geen manier om hulle te sê nie.
150 Ek mag nooit weer in Birmingham wees nie, maar dit is een 
keer wat hulle dit gaan hoor. Sien? Sien? Reg. Ek is net…Ek 
is nie verantwoordelik vir niks behalwe Saad saai nie. God rig 
Dit na die grond waar Dit veronderstel is om na te gaan.
151 Het vergeet, ja, hulle het die Woord van die belofte vergeet. 
Hulle het vergeet. Israel was in daardie soort verknorsing toe 
Jesus gekom het. Dit het vergeet. Hulle het gekyk, o, hulle het 
gesê hulle het geglo daar kom ’n Messias. Maar toe die Messias 
gekom het en Homself deur die Woord geïdentifiseer het, het 
hulle soveel tradisies gehad totdat hulle die Woord van God 
van geen effek gemaak het nie.



GEESTELIKE GEHEUEVERLIES 21

152 En Jesus het belowe, net voor die endtyd: “Soos dit was in 
Sodom, so sou dit wees.” En dit sou ’n geïdentifiseerde wees, 
en die mense is so tradisioneel, totdat hulle die belofte van God 
tot geen effek gemaak het nie, deur hulle tradisie. Geestelike 
geheueverlies! Geestelike geheueverlies is presies wat dit is. 
Sien, hulle het hierdie dinge vergeet.
153 “O, ek behoort hieraan. Ek—ek het dit gedoen. Ek het 
gedans in die Gees. Ek het dit gedoen.” Wel, goeiste, goeiste, 
dit het niks daarmee te doen nie, glad nie.
154 Hoe kan jy ’n Christen wees en die Woord ontken? Jy kan 
dit nie doen nie. God is die Woord. As die Woord in jou is, 
jy en die Woord is dieselfde. Alles wat die Woord is, is jy. 
Amen. As ek lewe in hierdie geslag, wat hierdie gedeelte van 
die Woord belowe het vir hierdie geslag, ek moet dit wees. As 
ek ’n Christen gaan wees, moet ek geïdentifiseer wees met alles 
wat die Bybel preek en voor staan.
155 Halleluja! Gaan my holy-roller noem, in elk geval, en ek 
voel nogal godsdienstig net nou. Ja, meneer.
156 Ek moet geïdentifiseer wees met alles wat daardie Bybel 
op aanspraak maak. En Dit gee dit aansprake, en, as ek nie 
getref is met hierdie moderne dag geestelike geheueverlies nie, 
sal ek en kan geïdentifiseer wees Daarmee. As ek Dit ontken, 
dan het ek geestelike geheueverlies; iets het gebeur, ek het ’n 
geloofsbelydenis of ’n doktrine aanvaar, of ’n kerk of ’n groep 
mans. “Ek kan dit nie doen nie,” wanneer die Woord tog kom 
en Ditself identifiseer.
157 Dis waarom Jesus nie herken nie was nie. “O,” het hulle 
gesê: “wel, hierdie Man is heilig, en ons heilige priester, ons 
heilige hierdie.”
158 En Jesus het gesê: “Julle is van julle vader, die duiwel, en 
sy werke sal julle doen.”
159 Het julle geweet Kain het ook ’n goeie offerande geoffer? Hy 
was opreg, het ’n altaar gebou, gekniel en aanbid, en ’n offerande 
geoffer, en tot God gebid. En as, God, dit al is wat God vereis, vir 
jou om aan die kerk te behoort en ’n altaar te hê, en jou tiendes te 
betaal en kerk toe te gaan, en ’n goeie lewe te lei; as dit al is wat 
Hy vereis, was Hy onregverdig om Kain te veroordeel, want hy 
het dieselfde ding gedoen. Ja, meneer. Dis presies.
160 Maar godsdiens beteken “’n bedekking,” en jy kan nie 
bedek word deur jou eie goeie werke nie. Daar is net een ding 
wat God sal aanvaar, en dis die Bloed van Jesus Christus. Dis 
die enigste bedekking. Buitekant Dit, as jy sê: “Onderhou die 
geloofsbelydenis,” geestelike geheueverlies! Dis wat gebeur het.
161 Nou let op, hulle het hulle Woord vergeet. Hulle het die 
Bybel vergeet. Hulle het die belofte vergeet. Hulle probeer lewe 
in ’n glans van wat Metodis was, en wat Baptis was, wat iemand 

anders was. Hier is die belofte van die dag, en God wat Dit 
spreek deur Sy Woord, en weer bevestig en bewys dat Dit so is, 
en hulle glo Dit steeds nie. Geestelike geheueverlies! Dis presies 
reg. Totale, totale geheueverliesdes, glo Dit absoluut glad nie.
162 ’n Franse soldaat. Daar’s vir my ’n storietjie vertel; voor 
ons afsluit. Ek het nie eens geweet dit was selfs so laat nie, 
en ek het omtrent tien bladsye van notas hier oor; sal dit een 
of ander ander tyd kry. Let op, ’n Franse soldaat. Hulle het ’n 
klomp soldate ingekry uit die weermag, en hulle het hierdie 
geheueverlies gehad. Dis van skok, in die stryd. En hulle het 
’n program gehad, en hulle—hulle het gebel en mense laat weet 
wat geliefdes vermis het om te bel en te sien of hulle hierdie 
seuns kon identifiseer. Geen hoop vir hulle nie, miskien een of 
twee van hulle, daar, het dit gesnap. En toe het hulle die res 
van hulle geneem, en sou hulle in ’n sanatorium sit, waar hulle 
die res van hulle lewe moes bly.
163 Hulle het opgegaan teen die heuwel, trein wat getrek het. 
En hulle het gestop by ’n stasie, die seuns laat uitklim en 
hulle bene rek. En die wagte het uitgegaan op die heuwel, om 
hulle dop te hou, want met geheueverlies, wel, hulle—hulle 
moet hulle dophou.
164 So hulle het een jong kêrel daar dopgehou, hy het 
uitgeklim en begin rondkyk na daardie watertenk, oral 
rondgekyk oor die heuwel. Hy het sy gesig gevryf, en hy het 
bestudeer. En hy het weer gekyk, en hy het daardie watertenk 
gesien. Hy het reg rondom hierdie stasie gekyk, en hy het begin 
loop. In plaas dat die wag hom gestop het, het hy hom gevolg.
165 Hy het bo-oor die heuwel gegaan, af met ’n paadjie, na die 
regterkant gedraai en bo-oor nog ’n heuweltjie gegaan, en by 
’n klein houthuisie gekom. Hy het gekyk. Uit op die voorstoep, 
het ’n ou man gekom met ’n kierie in sy hand, uitgekom en sy 
arms om hom gegooi. Gesê: “My seun, ek het geweet jy sou 
terugkeer. Hulle het vir my gesê jy was dood, maar ek het 
geweet jy sou terugkeer.” En die seun het tot homself gekom. 
Sy geheueverlies het hom verlaat. Hy kon identifiseer wie hy 
was. Hy het geweet dit was sy vader.
166 O, soldaat van die Kruis, wat geskok is met soveel 
opleiding, soveel skokke van denominasie en geloofsbelydenis, 
en dinge van die wêreld, waarom klim nie net af vir ’n paar 
minute en begin rondkyk na die Bybel nie? Mag ronddwaal, 
en jy mag jouself geïdentifiseer vind hier in die Woord, as ’n 
gelowige, een van hierdie dae. Jy mag Hom nie ken nie. Jy mag 
tot jouself kom, soos die verlore seun het, en jouself vind. Jy 
mag jou identifikasie in die Woorde van God vind.
167 Iemand het gesê, nou die dag, nie lank gelede nie, het gesê: 
“Maar, Broer Branham, kyk na ons Pinkstermense, watter 
goeie kerke het ons. Wel, ons, ons het predikers wat opgelei is.”

168 Luister, wanneer ’n man met ’n vrou trou, vertrou nie in 
haar skoonheid nie. Nee, hy vertrou in haar getrouheid aan 
haar gelofte, haar woord. Hy vertrou nie in haar skoonheid nie. 
Hy vertrou in haar getrouheid.
169 En dis hoe dit is wanneer jy met God trou, jy vertrou nie in 
’n mooi pragtige kerk wat jy kan bou nie, maar in die belofte wat 
Jesus Christus gemaak het, dat: “Ek is dieselfde gister, vandag, 
en vir altyd.” Glo julle dit? [Gemeente sê: “Amen.”—Red.]
 Laat ons ons hoof buig net ’n oomblik.
170 Ek wonder, vanaand, in die gebou hier waar die mense sit, 
waar daar mans en vroue is wat Ewig is, Ewigheid-bestemde 
mense, en jy weet dat een of ander dag jy God moet ontmoet. 
En ek wonder as jy ’n asempie gehad het van daardie 
geheueverlies, en jy sou…Jy sou geïdentifiseer wees in die 
verkeerde ding, en jy sou—jy sou soort van ronddwaal deur, 
vanaand, en uitvind of jy nie kan identifiseer in Christus Jesus 
nie? Sou jy jou hand opsteek, sê: “Bid vir my, Broer Branham, 
ek—ek wil geïdentifiseer wees as ’n ware Christen, ’n ware 
gelowige.” God seën jou. God seën jou. Seën jou! O, ja, ver 
rondom. Die Here God seën julle.
171 Iemand bo in die balkon, jy sê: “Broer, ek glo regtig dis die 
Waarheid. Ek glo, as Christene, ons is nie Christene soos hulle 
was jare gelede nie.”
172 Wat van julle Pinkstermense, wanneer julle moeders en 
vaders destyds op die straat gestaan het hierbuite, en ’n ou 
tamboeryn geslaan het. En, julle moeder, hoe sy moes…sy 
vermoeid moes wees, en sukkel met julle kindertjies. Partymaal 
moes julle sonder klere gaan, en alles anders, maar pa en ma 
was getrou aan die Saak, om Christus hoog te hou.
173 Kyk wat julle Pinkstermense gedoen het. Vyftig jaar gelede, 
het julle uit die organisasie gekom. Dit is wat julle Pinkster 
maak, julle het julleself afgesonder van die ongelowige. “En 
soos ’n vark na sy rolplek, en ’n hond na sy braaksel,” het julle 
weer reguit teruggegaan en dieselfde gedoen en dieselfde soort 
gemors gemaak waaruit julle gekom het. Wat’s die probleem? 
Geestelike geheueverlies het uitgebreek onder die mense. Julle 
het julle geloofsbelydenisse en julle denominasionele papiere 
nou, en julle is reg op saam met die res van hulle, wil saam met 
die res van hulle wees. Julle het julle vroue toegelaat om hulle 
hare te sny, verf te dra. Julle, julle laat hulle toe om al hierdie 
dinge te doen, laat al hierdie goed in die—in die kerke toe. Wat is 
dit? Geestelike geheueverlies.
174 Dan, eerste ding waarvan jy weet, wanneer God onder die 
mense begin besoek, wat gebeur dan? Julle kan dit nie ontvang 
nie. Sien, julle was so siek met daardie geheueverlies, sien, 
die enigste ding wat julle ooit gehoor het. Dink julle nie julle 
behoort af te klim van daardie geloofsbelydenis net vir ’n paar 

minute en die Bybel op te tel, en te kyk soos wat ’n Christen 
veronderstel is om geïdentifiseer te wees nie? “Vir hulle wat 
geglo het sal hierdie tekens volg!”
175 Handelinge, Petrus het gesê: “Bekeer, elkeen van julle, en 
word gedoop in die Naam van Jesus Christus, vir die vergifnis 
van sonde, en julle sal die gawe van die Heilige Gees ontvang; 
want die belofte is aan julle, en aan julle kinders, en hulle wat 
daar ver is, selfs soveel as wat die Here ons God sal roep.” 
As hulle vir jou sê Dit is nie so nie, dan het jou pastoor ’n 
slegte geval van geestelike geheueverlies. Hy kan homself nie 
geïdentifiseer vind met daardie Kerk nie; nie organisasie nie; ’n 
Kerk, ’n mistieke Liggaam van Christus.
176 Nou die Heilige Gees is hier. Hy is hier om presies te doen 
wat Hy belowe het om te doen. Nou terwyl julle hier is met julle 
hoofde gebuig, hou net aan bid. Laat die Heilige Gees spreek, 
Self. En kyk of hierdie…Enigiemand weet dit, die belofte, wat 
dit is vir hierdie dag. Nou julle wat behoeftig is, vanaand, julle, 
baie van julle het julle hande opgesteek. Voor julle dit doen…
177 Ek wonder, terwyl ons hier is en regtig vir die siekes bid, 
ek wonder of julle kan wegkom van daardie ongeloof, daardie 
denominasie, daardie geloofsbelydenis wat vir julle sê hierdie 
dinge is nie so nie, daardie een wat vir julle sou sê Dis van 
die duiwel. Wanneer hulle dit doen: “Sal hulle nooit vergewe 
word, in hierdie wêreld of die een om te kom nie.” Wat as 
Hierdie die Waarheid is? Dink net, wat as Dit is, dan waar is 
jy? Sien, jy hoef dit nie uit te spreek nie; glo dit net in jou hart. 
En daar is mense hier wat dit glo. Ek het net hier gesit, vir die 
laaste twee aande, gebuk onder iets, net, goeiste, hou en my 
tong byt, om te weerhou om dit reguit uit te roep.
178 En onthou, vriend, dis tussen jou en God. Wat as dit 
verkeerd is en jy wat dit dink? Jy weet wat gebeur, jy sal nooit 
daarvoor vergewe word nie. Geestelike geheueverlies, jy sal 
reguit voortgaan in jou Ewige dood, ongeloof. “Hy wat nie glo 
nie, is alreeds veroordeel!”
179 Nou bid vir jou siekte, sê: “Here Jesus, U het belowe. Ek…”

 Mag sommige vreemdelinge hier wees, wat nooit tevore 
hier was nie.
180 Jesus het belowe: “Soos dit was,” ek sal een Skrif neem: 
“in die dae van Lot,” toe God gemanifesteer is in ’n liggaam 
van vlees; en die mense, Abraham, die uitverkore groep, die 
uitgeroepte groep. En Abram se naam is verander na Abraham, 
toe het hy die Woord gesien vlees word, en Dit het die gedagtes 
onderskei wat in Sara se hart was.
181 En toe die Koninklike Saad van Abraham gekom het, dis 
wat hy gedoen het, en hulle het Hom “’n duiwel” genoem.

182 Hy het gesê: “Nou wanneer die Heilige Gees kom, sal 
dieselfde ding doen.” Gesê: “Nou, daar’s vergifnis wanneer 
julle My dit noem, maar, wanneer julle praat teen die Heilige 
Gees, is daar geen vergifnis nie.”
183 Nou mag Hy, in Sy Krag, deur hierdie gehoor mense kom, 
wat julle ook al is, en met Sy geestelike onderskeiding wys 
dat Hy die Woord is. Sodat as daar enige hier is wat ly aan 
geheueverlies, dat hulle nie sal…sonder verskoning sal wees, 
voor hierdie altaaroproep gemaak word.
184 Mag die Here God help. Nou met julle hoofde gebuig, 
eerbiedig aan die bid.
185 Sien, daar is ’n dame wat hier voor my sit. Sy’t haar hande 
op na haar gesig. Sy ly aan ’n ruggraattoestand. En sy het ook 
senuweeagtigheid. Sy het maagprobleme. En sy sit nou hier 
voor my. En sy mag weet, sy is nie van hierdie land nie. Sy is 
van ’n stad naamlik Macon. Ja. Glo jy God kan vir my sê wie 
jy is? Jy’s Mejuffrou Ayers. As dit reg is, steek jou hand op. 
Ek’s ’n vreemdeling vir jou. Dis waar, is dit nie? Nou is jou 
probleem verby. Jesus Christus; jy het Sy kleed aangeraak. Hy 
het jou genees. Nou glo dit net.
186 Daar is ’n man wat aan die agterkant van die gebou sit. 
Hy soek die doop van die Heilige Gees. Hy wil die doop met 
die Gees hê. Hy staan hier voor my. Hy’s ook nie van hier nie. 
Hy’s van Carolina, Charlotte. Lepoe is sy naam. Glo met jou 
hele hart, en God sal jou vul met die Heilige Gees, my—my 
broer, as jy dit sal glo.
187 Hier, oorkant na my regterkant, hier is ’n—’n man en 
sy vrou wat reg voor my hier sit. Dis ’n ou paartjie, aan my 
regterkant. Die dame ly aan ’n kolontoestand. Haar man het 
hartprobleme. Hulle is nie van hier nie. Hulle is van Tennessee. 
Mnr. en Mev. Thomas, as julle sal glo met julle hele hart, 
steek julle hande op en julle kan julle genesing aanvaar. Jesus 
Christus maak julle gesond. Dis presies wat Hy belowe het om 
te doen. Maar ek het nooit die mense in my lewe gesien nie.
 Geestelike geheueverlies!
188 Jesus het gesê: “Die werke wat Ek doen sal julle ook. ’n 
Rukkie, en die wêreld sal My nie meer sien nie; tog sal julle 
My sien, want Ek,” persoonlike voornaamwoord: “sal met 
julle wees, selfs in julle, tot die einde van die wêreld.” “Jesus 
Christus dieselfde gister, vandag, en vir altyd.”
189 Nou, aan mans en vroue hierbinne, wat net iets verkeerd het 
met julle, dat julle net eenvoudig nie kan sien hoe…Julle, julle 
wil glo, maar julle kan net nie daarin kom nie, en julle wil hê 
daar moet vir julle gebid word, julle wil Hom aanvaar terwyl 
julle in Sy Teenwoordigheid is, wil julle kom en net hier by my 
staan, my laat bid en hande op julle lê. As julle net nou hier sal 
opkom, julle wat daaraan ly, met geestelike geheueverlies, en 

voor gebid wil word, dat julle daarvan kan ontslae raak. As julle 
nie ’n—nie ’n gelowige is nie, maar voor gebid wil word, kom hier 
op en staan. God seën jou, jongman. Iemand anders kom? God 
seën jou, dame. Kom. God seën jou, jongdame. Iemand anders 
kom? Kom, staan reg hierbo, net nou.
190 Geestelike geheueverlies, ek wil nie gepla word daardeur 
nie. God verhoed. Laat my—laat my die dood sterf van 
’n—van enigiets, maar laat my nooit daardie dood sterf as ’n 
ongelowige nie.
191 Kom, aanvaar Hom nou. Sal julle dit nie doen nie? Kom 
vanaf, en kom af van die balkonne, vriende. Dis net ’n paar 
trappies hiernatoe, en dit mag die verskil beteken tussen die 
dood en die Lewe, vir jou.
192 Kyk, ek kan Christus niks laat doen nie. Christus hoef nie 
enigiets te doen behalwe een ding nie: Hy moet Sy Woord hou. 
Hy moet dit doen om Christus te wees, God te wees. Hy moet 
Sy Woord hou.
193 Nou, onthou as jy nie seker is van jou ondervinding 
nie, waarom nie nou afkom nie. As jy net behoort aan ’n 
denominasie, as jy ’n Pinksterkleinkind is, God het nie 
enige kleinkinders nie. Hy het seuns en dogters, maar geen 
kleinseuns en-dogters nie. Sien? God het dit nie. Hy het net 
seuns en dogters, en jy weet dat jy nie is nie.
194 Miskien het jy in tale gespreek, jy mag gedans het, jy mag 
dit alles gedoen het. Dis alles reg. Ek het niks daarteen nie. 
Maar as jy steeds daardie geestelike geheueverlies het, kom aan 
af, en kom hier, en staan hier. Laat ons daaroor bid. Wat sê 
jy? Kerklidmaat, net ’n—net ’n nominale kerklidmaat, waarom 
kom jy nie op hiernatoe en laat ons ontslae raak daarvan net 
nou nie.
195 Ek wil nie Birmingham verlaat hier, en weet dat eendag, 
wanneer die Oordeel opkom, ek dan moet staan voor julle…
Onthou, ek gaan julle weer ontmoet. As ek julle nooit weer hier 
hieroor ontmoet nie, of ek gaan julle ontmoet by die Oordeel, 
en ek moet antwoord vir wat ek vanaand gesê het.
196 Nou luister. Bekeer, vriende! Bekeer, kom uit dit uit. Kom 
daaruit. Kom aan nou.
197 Dit behoort elke korthaar vrou in hierdie land, of hierdie 
plek, nou hier te laat opkom. Dis presies reg. Daardie, dat jy 
nie genoeg genade het om te sê: “Ek—ek—ek—ek wil, ek wil my 
hare laat uitgroei, Broer Branham.” Dit behoort… “Ek het…
Wel, ek het nie die genade om dit te doen nie.”
 Wel, jy sê: “Het dit enigiets daarmee te doen?”
198 Hier nie lank gelede nie, het ’n ware groot prediker na my 
toe gekom, en gesê: “Ek wil hande lê op jou, Broer Branham.” 
Gesê: “Almal ag jou as ’n profeet.”

 Ek het gesê: “Ek het nooit gesê ek was ’n profeet nie.”
199 Hy het gesê: “Maar die mense ag jou as sulks. Jy skel 
altyd daardie vroue, oor hulle kortbroeke dra,” en—en, o, ’n 
Pinksterman. En gesê: “Oor kortbroek dra en hulle hare knip 
en dinge.” Gesê: “Dis nie jou besigheid nie.”
 Ek het gesê: “Wie se besigheid is dit dan?”
200 En hy het gesê: “Daardie mense, waarom leer jy nie 
daardie vroue hoe om te wees, groot geestelike gawes te kry, en 
mense te help, in plaas van om te probeer om…” Gesê: “Hulle 
ag jou. Wat jy hulle vertel, hulle sal jou glo.” Gesê: “Hoekom 
vertel jy hulle nie hoe om groot gawes te kry en mense te help, 
in plaas daarvan om hulle altyd te veroordeel nie?”
201 Ek het gesê: “Hoe kan ek hulle algebra leer wanneer hulle 
nie eens hulle ABC’s wil leer nie?” Sien? Sien?
202 Jy moet van die onderkant af begin, bekeer of vergaan! 
Nou dis nes jy verkies, bekeer of vergaan! Jesus Christus het 
Homself hier deeglik geïdentifiseer, aand na aand. En hierdie 
is die aand wat ons beskik het vir hierdie verlossing. Dis net ’n 
paar trappies hiernatoe, en ek het baie tyd om te wag.
203 Onthou, Birmingham, julle bloed is nie op my nie. Ek’s 
onskuldig. En as julle nie regtig die Heilige Gees het nie, 
julle het ’n geleentheid om nou te kom. En as julle ly aan 
’n soort van ’n kerklikheid wat veroorsaak het dat julle 
geestelike geheueverlies het, waarom kom julle nie? Jesus is die 
geneesmiddel. Sal julle nie kom nie?
204 Nou party mense het die balkon verlaat. Ek het gewag om 
te kyk waar hulle was, uitgaan of na die altaar kom. Hierdie 
hieronder, kom boontoe rondom. Dis reg. Julle wat hier is, kom 
staan rondom die altaar, sê: “Ek is klaar hiermee.” Ja, hulle 
het afgekom, twee dames. Dis goed.
205 Kom reguit boontoe nou. Net ’n paar treë daarvanaf. En 
daardie treë mag die verskil wees.
206 Nou, kyk, ek wil julle iets vra. Wat as Hy wel vanaand kom? 
“O,” sê: “Hy kom nie.” Ek weet nie of Hy kom of nie. Hierdie 
is die laaste teken. Onthou, SO SPREEK DIE HERE! Het julle 
my ooit dit hoor sê, behalwe wat dit waar was? Julle sien julle 
laaste teken. Dis Skriftuurlik. Julle het julle laaste teken gesien, 
Pinkster. Moenie nou deurmekaar raak met wat Hy Israel 
belowe het na die Wegraping nie; dis nie julle nie. Julle is klaar, 
dan. Sien? Nou is julle dag. Nou is julle teken. Nou is julle tyd. 
Moet Dit nie verwerp nie. Moet dit nie doen nie. Julle beter kom. 
Julle glo dat ek God se dienaar is? Onthou.
207 Birmingham, ek het nooit gawer mense ontmoet nie. Julle 
is die gaafste mense wat ek in my lewe wil ontmoet, maar julle 
het ’n herlewing nodig. Julle is sterwend. Julle kry geestelike 
geheueverlies. Julle is sterwend. Moet dit nie doen nie. Wek op 
dit wat julle het. Bring dit weer op, vinnig, voor Jesus kom.

208 Goed, terwyl hulle is…Hou aan kom. Laat hulle net aanhou 
kom totdat ons almal hierbo kry wat die Here roep. Kom nou.
209 Raak ontslae van daardie geheueverlies. Die groot 
Geneesheer is nou hier om dit te genees, dit weg te neem van 
jou. Hy het bewys dat Hy hier is. Hoeveel sal dit identifiseer, 
deur julle hand op te steek, te sê: “Ek glo dit waarlik”? En Hy 
het gesê, as julle…Sien? Nou Hy is hier. Sien? Sien? Glo julle.
210 En hoeveel weet dat ek die waarheid vir julle vertel, dat 
julle sterwend is en ’n herlewing nodig het? [Gemeente sê: 
“Amen.”—Red.] Sien? Dis waarheid.
211 Julle is gawe mense. Jy kan nie beter kry nie. Daar’s nie 
beter harte wat klop, as onder hierdie ou Suidelike hemde 
hieronder nie. Dis reg, regte mense! Maar, mense, julle beter 
wakker word, sommer vinnig! [Broer Branham slaan op die 
preekstoel—Red.] In die uur wat julle nie dink nie, mag dit 
gebeur. Dit mag nie gebeur nie; ek weet nie.
212 Maar, onthou, julle kry julle laaste waarskuwing. So vlug 
terwyl julle tyd het om te vlug. Kom nou. Solank as wat hulle 
kom, gaan ek bly wag, want daar mag…Een siel is tienduisende 
wêrelde werd. En solank as wat mense oortuig word…
213 Ek wil hierdie sien uitbreek in ’n yslike groot herlewing 
wat elke kerk hierrond sal stel; as julle julle verskille sal 
opbreek en ontslae raak van daardie selfsugtigheid, en die 
Heilige Gees aanvaar. Julle het aanspraak gemaak dat julle 
Dit glo. Julle het aanspraak gemaak om Dit te glo, en, wanneer 
Dit kom om Ditself te identifiseer, dan trek julle weg van 
mekaar. Waarom nie ons harte by God se Woord aansluit en 
die Waarheid glo nie? Dis wat. Hou net aan sterf, sterf, en julle 
gaan reguit uit in Laodicea in. Presies wat Hy belowe het, Dit 
sal so wees. Wil julle nie nou kom nie? Nou is die dag. Nou is 
die aanvaarde tyd. Kyk wat die Heilige Gees sal doen.
214 Nou ek wil al die predikers hier hê, wat geïnteresseerd is 
in hierdie mense, om te kom bid saam met my, ook. Kom hier 
boontoe, alle predikers wat geïnteresseerd is in hierdie mense. 
Kom, kom net reguit om, en gaan in onder die mense, die 
prediker of ’n persoonlike werker, ’n goeie persoonlike werker, 
’n vrou wat wou staan saam met hierdie vroue nou. Ek gaan 
glo, met my hele hart, dat die Heilige Gees nou in hierdie plek 
net hier gaan inkom en Homself net heeltemal sal identifiseer 
onder hierdie mense.
215 Nou laat my hierdie mense hier leer, eers. Nou, vriende, 
wat jy ook al hier voor is, Hy weet. En ek kan dit vir julle 
bewys, Dit sal een neem, een vir een, julle hier opbring op 
hierdie platform, en daar sal nie een ding wees wat Hy nie 
sal bekend maak nie. Nou dit was vandat ek ’n klein seuntjie 
was. Die gawe is nie ter sprake nie. Maar die vraag is, kan jy 
dit aanvaar? Glo jy dit? Nou Hy is hier. Wel, as Hy hier is, dan 

is daar net een ding, Hy hou Sy Woord. Dan glo dat julle dit 
ontvang, en aanvaar dit, en steek op en sê: “Here God, ek is 
hier om dit te aanvaar,” en bly net daar totdat dit gebeur.
216 Soos Buddy Robinson eenkeer gesê het, in ’n mielieland. 
Hy het gesê: “Here, as U my nie die Heilige Gees gee nie, 
wanneer U terugkom, sal U ’n hoop bene vind wat net hier 
lê.” Hy was dood ernstig. En jy gaan nie enigiets van God kry 
totdat jy desperaat genoeg word nie.
217 Nou, het julle vandag se oes opgelet, het julle opgelet wat 
ons vandag doen? Ons, eintlik, ons het genoeg God in ons 
totdat ons opkom na die platform, ons sê: “Ja, miskien beter 
ek opgaan.” Nou hierdie is die ondervinding van wêreldwyd. 
“Ja, ek beter opgaan en staan.” Sê: “Wel, wel, ek weet nie. 
Hier is ek, sien.” Hum! Watter plek om in te wees! Daar’s 
geen vuur wat brand nie. Daar’s geen entoesiasme nie. Daar’s 
nie ’n “gaan aan Daarin” nie! En, as evangelis, maak dit my 
net dood om God se mense in daardie toestand te sien. Ons is 
veronderstel om aan die brand te wees.
218 Maar, jy sien, wat is dit? Dis presies wat ek julle gesê het. 
Openbaring 3: “Julle is louwarm. En,” Hy het gesê: “omdat 
julle louwarm is, dan gaan Ek julle uit My mond spoeg.” Dit 
reg? [Gemeente sê: “Amen.”—Red.] Dis wat Hy gesê het. En, as 
Hy dit gesê het, dis wat Hy gaan doen. So laat ons nie daardie 
groep wees nie.
219 Julle is hier, behoeftig. Laat ons Dit kry, of sterf, net hier. 
Dis reg. Laat ons Dit kry, of sterf.
220 Nou, my dierbare broer, suster, as ek kon afkom en jou 
help om iets te doen, sal ek dit sekerlik doen. Nou, deur ’n 
gawe, kan ek jou sê waarvoor jy hier is. Ek kan jou sê wat, 
deur die Heilige Gees, deur God se Gees, jou sê waarvoor jy 
gekom het, wat jy gedoen het, wat die toekoms sal wees, of 
so-iets; maar dit handel dit nie af nie. Jy moet Dit aanvaar, 
self. Dit moet jy wees!
221 Nou is julle gereed? Steek julle hand op, sê: “Ek is gereed. 
Ek is gereed om net hier te sterf.” Nou moet dit nie doen as 
jy dit nie bedoel nie. “Ek is gereed om net hier te sterf, of te 
kry wat ek van God wil hê.” Amen. Is julle regtig gereed? 
[Gemeente juig en sê: “Amen.”—Red.]
222 Dan laat die gehoor staan, oral. Nou saam, saam, laat ons 
onsself saam verenig. Laat ons bid. En laat ons net…Julle 
predikers nou, stap op na hierdie mense hier, elkeen, en julle 
verteenwoordig nou die hande van Christus.
223 Julle wat die Heilige Gees wil hê, julle wat daardie 
ondervinding wil hê, nie ’n emosionele opgewondenheid nie; 
julle wil die Heilige Gees hê, die Lewe, die kiem van die 
Lewe binne-in julle. En julle wil ontslae raak van daardie 
geheueverlies wat maak dat julle—julle nie julleself kan 

identifiseer nie; julle weet nie waar julle staan nie; julle 
weet nie wat julle is nie; laat ons ontslae raak daarvan net 
nou! Daar is ’n nuwe Geboorte hier vir julle, ’n ware, egte 
nuwe Geboorte.
224 Nou laat ons ons hande oorkant op hierdie mense lê. Laat 
ons, elkeen, ons hande opsteek en bid in eendragtigheid.
225 Hemelse Vader, in die Naam van die Here Jesus, skenk, 
Here, dat in die Naam van Jesus Christus, dat die Heilige Gees 
sal kom vanaand, hierdie Saterdagaand, waar die Heilige Gees 
geval het soos ’n magtige rukwind. Mag hierdie mense gedoop 
word in die Heilige Gees. Mag die Vuur en Krag van God hulle 
nie verlaat nie. As hulle hier is in die oggend, mag hulle bly, 
bly totdat die Heilige Gees kom.
226 Dis die idee! Dis reg! Daar is Dit. Dis die Heilige Gees 
wat kom. [Broer Branham praat met iemand terwyl hy 
die preekstoel verlaat: “Ek het dit klaar gedoen. Ek is 
klaar.”—Red.] Dis die…Glo Dit nou! Aanvaar Dit! Wees gevul 
met Sy…[Gemeente gaan voort om te bid en te juig.] 

